
KUALA LUMPUR, 11 April (Bernama)-- Pembentangan Rang Undang-Undang Kesalahan
Keselamatan (Langkah-Langkah Khas) 2012 bagi menggantikan Akta Keselamatan Dalam
Negeri (ISA) merupakan transformasi besar terhadap perundangan keselamatan negara,
kata Ketua Pergerakan Puteri Umno Malaysia, Datuk Rosnah Abdul Rashid Shirlin.

Beliau berkata rang undang-undang tersebut menunjukkan sikap keprihatinan kerajaan.

"Ini adalah usaha kerajaan untuk membendung kegiatan keganasan tanpa mengaitkannya
dengan pandangan politik semata-mata.

"Penggubalan ini memperuntukkan mekanisme undang-undang yang terbaik untuk menjaga
keselamatan negara selain mengelak daripada sebarang penyalahgunaan kuasa pihak
tertentu," katanya dalam kenyataan di sini, hari ini.

Rosnah berkata peruntukan seperti penahanan tidak melebihi 28 hari, hak orang yang
disyaki untuk memohon ikat jamin serta hak mendapatkan semakan kehakiman termasuk
'habeas corpus' menjadikan rang undang-undang tersebut mencapai matlamat dan tidak
mengabaikan hak asasi manusia.

